
Илтимас: алди билəн бу мураҗиəтни оқуп чиқиңлар.  

«МАҢА ƏГИШИҢЛАР» дəп аталған бу дəрислик Əйса Мəсиһниң шагирти 
аталған қериндашларға беғишлиниду. Бу дəрисликниң мəхсити уларниң 
ишəнчидə өсүп-йетилиши вə Худаниң вəдисидə чиң туралиши болуп 
һесаплиниду.  

Илтимас, ушбу дəрисликни ялғуз үгəнмəңлар, сəвəви бундақ қилиш силəр үчүн 
анчə пайдилиқ болмайду. Униңдин көрə, силəргə ярдəм берəлəйдиған вə силəрни 
йетəклəйдиған бир ишəнгүчи қериндашни тепип, униң билəн биллə үгиниңлар. 
Һəрбир дəрисни өзəңлар оқуп чиққандин кейин топ йетəкчəңлар билəн 
учришиңлар. Униң билəн үгəнгиниңларни бөлүшүңлар вə буларни əмəлиятта 
қандақ пайдилинидиғиниңлар һəққидə униңға ейтип бериңлар. Һаятиңларда 
болуватқан мəсилилəр һəққидə униңға ейтип, униңдин йол-йоруқ сораңлар. 
Андин Мəсиһтə чиң туралишиңлар үчүн бир-бириңлар үчүн дуа қилиңлар.  

Əгəр силəр бу дəрислəрни башқа ишəнгүчилəр билəн биллə үгəнсəңлар көпирəк 
пайдилиқ болиду.  

Əгəр сиз «МАҢА ƏГИШИҢЛАР» дегəн бу дəрисликни үгитидиған топ 
йетəкчиси болсиңиз, алди билəн бу дəрисликниң топ йетəкчисигə беғишланған 
нусхисини тепип елиң. Униңда топ бойичə яки алайтəн қандақ ишларни елип 
меңиш керəклиги тоғрисида көплигəн мəлуматлар берилгəн. Униңда мəдəнийəт 
тоғрисидиму мисаллар көрситилгəн. Бу болса силəрниң яхши чүшинишиңларға 
көпирəк ярдəм бериду. Һəрбир дəристə пикирталаш үчүн шу дəрискə мувапиқ 
болған соаллар киргүзүлгəн. Йетəкчигə беғишланған бу дəрислик силəрниң 
дəрисни яхшилап үгинишиңларға ярдəм бериду. Шундақла силəр өзəңларниң 
имэйл адресиңларни əвəтиш арқилиқ бу дəрисликниң pdf форматидики толуқ 
нусхисини һəқсиз алалайсилəр яки башқилардин сетип алалайсилəр. 
www.lulu.com/shop/tim-green/come-follow-me-advisors-
guide/paperback/product- 21409862.html  

Илтимас, əгəр силəрдə бу дəрисликни йəнə қандақ яхширақ қилип ишлəп 
чиқалайдиғанлиғимиз тоғрисида өзəңларниң пикирлириңлар болса маңа хəт 
йезишиңларни сораймəн. Бу дəрисликкə охшиған йəнə башқиму дəрисликлəрни 
елишиңлар үчүн маңа хəт йезиңлар. Шунда силəргə керəклик мəлуматлар 
əвитилиду. Əгəр силəрдə интернеттин елинған башқа яхши дəрисликлəр болса, 
мениң билəн хəвəрлишишиңларни сораймəн.  

Һəр қандақ мураҗиəтлəр қобул қилиниду.  
Рəхмəт!   Тим Грин    comefollowmecourse@gmail.com 

1.  Һəрбир соални диққəт билəн оқуң. 
 
2.  Берилгəн бош орунларға өз җававиңизни йезиң яки бəлгү қоюң. 
 
3.  Җававиңизни йезип болғандин кейин, дəрисниң ахирида йезилған җаваплар билəн 
селиштуруп тəкшүрсиңиз болиду. 
 
4.  Һəрбир дəрисни толуқ орунлап болғандин кейин, үгəнгəнлириңизни əстə сақлаш 
үчүн дəрисниң «қайтилаш» дегəн қисмидики тапшурмиларни орунлаң. 
 
5.  Бəзи соаллар сөһбəтлишиш вақти үчүн өз ойлириңизни йезишни тəлəп қилиду. 
Соалларға җавап йезип вə сөһбəтлишишкə тəйяр болушқа тиришиң. 
 
6.  Дəслəпки бəш дəрисни орунлаш үчүн сиз пəқəт мошу дəрисликни қоллинисиз. 6-
дəристин тартип сиздə өзиңизниң Муқəддəс Китави болуши керəк. Бу дəрисликтə биз 
Муқəддəс Китапниң «Һазирқи заман уйғурчə тəрҗимисини» пайдилинимиз, бирақ 
сиздə башқа тəрҗимиси болса, шуни қоллансиңиз болиду. Муқəддəс Китапниң 
көплигəн тəрҗимиси бар, лекин уларниң һəммиси дəслəпки нусхидики темидин 
елинған. Дəслəпки нусхиси өзгəртилмигəн. 
 
7.  Пүткүл алəмдə сизгə охшаш жүригидə Худани издигəн Əйса Мəсиһниң 
əгəшкүчилири наһайити көп. Уларниң бəзилири алий билимлик болса, йəнə 
башқилириниң һəтта билим елиш пурситиму йоқтур. Бу дəрислик аддий тилда йезилған 
болуп, оттура билимлик адəмлəргиму чүшинишликтур. Сиз үчүн дəрислик оңай болуп 
көриниши мүмкин, бирақ һаятиңизда бу дəрисликтин үгəнгəнлириңизгə бойсунамсиз 
дегəн соал туғулиду. Худа үчүн сизниң билимиңизгə қариғанда, сизниң бойсунушиңиз 
муһимдур. Əгəр сиз бу тəлимлəргə бойсунсиңиз, сиз үчүн бу дəрислик наһайити 
пайдилиқ болиду.  
 
8.  Есиңизда болсунки, сизниң мəслиһəтчиңиз сизгə ярдəм бериш нийити билəн өз 
вақтини бөлиду. Һəрбир учришишқа вақтида келип, өй-ишлирини орунлаш арқилиқ 
мəслиһəтчиңизни чоңқур һөрмəтлəң.  

Əнди Худаниң ярдими билəн оқушни башлаң!

 Дəрислигимизгə хуш кəпсиз!  
Бу дəрислəр сизгə күндилик һаятиңизда Əйса Мəсиһкə 
əгишишиңизгə ярдəм бериду. Мəн сизниң оқутқучиңиз 
болимəн вə сизгə бу дəрислəрдин яхши үгинип чиқишиңиз 
үчүн төвəндики қаидə-йосунлар арқилиқ ярдəм беримəн. 

1 

Əң муһими, дəрислəрдə 
үгəнгиниңизни күндилик 
һаятиңизда əмəлиятта 
пайдилинишқа тиришиң! 
Һəрбир дəрисниң «əмəлий 
тапшурма» дегəн ишлирини 
орунлаң. 

3 

Бу дəрислəрни өз бешиңиз билəнла оқумаң – əгəр 
ялғуз үгəнсиңиз, сизгə пайдиси болмайду. Өзиңизгə 
ярдəмчи сүпитидə Əйса Мəсиһниң əгəшкүчиси 
болған, əқил-парасəтлик бир мəслиһəтчини издəп 
тепиң. Бир дəрисни өйдə өз алдиңизға оқуп 
болғандин кейин, шу дəрис һəққидə сөзлишиш үчүн 
мəслиһəтчиңиз билəн учришиң, шундақла башқа 
үгəнгүчилəр билəнму учришиң. 

2 

     1-дəрис    Əйса Мəсиһниң əгəшкүчиси болуш 

 
      

Бизниң һаятимизниң мəхсити 
Бир икки киши сөһбəтлишивататти. Уларниң 
бири мундақ деди: «Мəн ишинимəнки, һəммигə 
қадир болған Худа мени Өзиниң əмирлиригə 
бойсунуш үчүн яратти. У маңа тоғра йолни 
көрситип бериши үчүн пəйғəмбəрлəрни əвəтти. 
Əгəр мəн шу тоғра йол билəн маңсам, Худайим 
мениң гуналиримни кəчүрүп, җəннəткə 
киргүзиду дегəн үмүтүм бар. Бу мениң 
һаятимниң асасий мəхситидур». 

 
Йəнə бир киши болса мундақ җавап бəрди: «Мениңму Худаниң əмирлиригə бойсунғум 
келиду. Лекин мəн Худайим мени дозаққа əвитиду дəп қорқмаймəн. У мениң 
гуналиримни кəчүрүвəткəн вə җəннəтниң ишиги мениң үчүн очуқ болидиғанлиғини 
вəдə қилған. Шу сəвəптин, бу дунияда Худани шəхсəн тонуғанлиғимға, Униң меһрини 
һис қилип вə Униңға нисбəтəн һəм муһəббəт һис қилғанлиғимға хошалмəн. Мəн 
һаятимниң һəр бир күнини Худайимға атап яшиғим келиду. Мениң һаятимниң асасий 
мəхсити мана шу». 
 
 
 
 
 
 
 
 
1 Биз өз һаятимиз һəққидə ойланғанда, у биз үчүн бир еғир жүк болуп көрүнүши 
мүмкин. Биз күндилик қийинчилиқлар вə келəчəктики əндишилиримиз сəвəвидин 
беарамлиққа чүшүп кетимиз. Муқəддəс Китапта Əйса Мəсиһ һəммимизгə мундақ бир 
əҗайип вəдини бəргəн: 
 

«Əй җапакəшлəр вə еғир жүкни үстигə алғанлар!  
Мениң йенимға келиңлар, Мəн силəргə арамлиқ берəй».  

(Муқəддəс Китап. Мəтта 11:28) 
 
Бу сөзлəрни Əйса Мəсиһ шəхсəн сизгə қаритип ейтиватқанлиғини ойлап беқиң! Бу 
айəтни ядиңизға сақлавалғичə қайтилаң. Андин  төвəндики бош орунларни толтуруң: 
 
«Əй ______________ вə _____________________________________! Мениң йенимға 
келиңлар, Мəн силəргə арамлиқ берəй». 
 
2  Əйса Мəсиһ бу сөзлəрни мошу дунияға адəмлəрниң арисиға кəлгəндə ейтқан 
еди. У адəмлəрни «Маңа əгишиңлар» дəп чақирди. Бəзилəр Уни хошаллиқ билəн қобул 
қилип, Униң əгəшгүчилири атанди. Башқилар болса Уни рəт қилди. Бүгүн Əйса Мəсиһ 
– һаят вə һазирқи күнниң өзидиму бизгə шу тəкливини қилип кəлмəктə. У қандақ 
тəклип? «Маңа ___________!»  (Мəтта 4:19) 
 
  

Ойлинип көрəйли: Сиз икки кишиниң 
қайси билəн келишисиз? Яки сизниң 
һаятиңизниң мəхсити башқидур 
мүмкин? Сизниң һаятиңизниң асасий 
мəхсити немə? 

Əйса Мəсиһниң əгəшкүчиси болуш 
3 Əйса Мəсиһниң əгəшкүчиси болушни  үгинəйли. Биз Əйса Мəсиһниң алдинқи 
əгəшкүчилиридин болған Симун Петрус намлиқ белиқчиниң мисалидин үлгə 
алалаймиз. Бу һəққидə Муқəддəс Китаптин оқуп көрəйли: 
 
Бир күни һəзрити Əйса Гинəсар көлиниң бойида турғанда, кишилəр Униңдин Худаниң 
сөзини аңлаш үчүн Униң əтрапиға зич олашти. Һəзрити Əйса көл бойида турған икки 
кемини көрди. Белиқчилар кемидин чүшүп, қирғақта торлирини жуюшувататти. 
Һəзрити Əйса белиқчи Симунниң кемисигə чиқип, униңдин кемини қирғақтин сəл 
жирақлитишни тəлəп қилди. Андин У кемидə олтирип халайиққа тəлим бəрди. Тəлим 
берип болғандин кейин Симунға: 
— Кемини чоңқурирақ йəргə һайдап берип, торлириңларни селип, белиғиңларни 
тутуңлар, — деди. 
— Устазим, биз кечичə җапа тартип һеч нəрсə туталмидуқ, — деди Симун, — бирақ 
дегиниңизгə бенаəн торни салсақ салайли. 
Шуниң билəн улар торлирини көлгə селиведи, белиқлар торға патмай қелип, торлар 
житилишқа башлиди. Улар башқа кемидики шериклирини ярдəмгə чақиришти. Улар 
келип, белиқларни икки кемигə лиқ қачиливеди, кемилəр белиқниң җиқлиғидин чөкүп 
кəткили тас қалди. Бу ишни көргəн Симун һəзрити Əйсаниң алдида тизлинип туруп: 
— Əй Рəббим, мəндин жирақлишиң, гунакармəн! — деди. Чүнки Симун вə униң 
шериклири бунчивала көп белиқ тутқанлиғидин һəйран болған еди. Башқа кемидики 
шериклири Зəбəдийниң оғуллири Яқуп билəн Юһаннаму һəйран болди. Һəзрити Əйса 
Симунға: 
— Қорқма, буниңдин кейин белиқ тутушниң орниға, Маңа адəм тутисəн, — деди. 
Улар кемини қирғаққа тохтитип, һəммə нəрсини ташлап, һəзрити Əйсаға əгишип маңди. 

(Муқəддəс Китап. Луқа 5:1-11) 

Толуқ оқуп болған болсиңиз, бош квадратқа □ бəлгү қоюп, давамлаштуруң. 
 
4 Симун Петрус Əйса Мəсиһниң əгəшкүчиси болуши үчүн асасий төрт қəдəм 
қилған охшайду. Бүгүнки күндə адəмлəр дəл бу төрт қəдəм арқилиқ Əйса Мəсиһниң 
əгəшкүчилири атинип кəлмəктə. Һазир шулар һəққидə биливалайли. 
 
Биринчи қəдəм: Гунадин айрилиш 
Симун белиқ мөҗүзисини көргəндə, униң көзлири ечилди. У Əйса Мəсиһниң 
муқəддəслигини тонуп, өзиниң əксичə гунакар екəнлигини сəзди. У Əйса Мəсиһкə немə 
деди? «Əй Рəббим, мəндин жирақлишиң, _________________».  (Жуқуридики айəтниң 
ахирқи абзациға қараң) 
 
5 Симун өзиниң гунакар адəм екəнлигини чүшəнди. У өмридə һечқачан адəм 
өлтүрүп көрмигəн яки җинсий əхлақсизлиқ қилмиған болуши мүмкин. Бирақ Əйса униң 
жүригини ениқ көрəлиди. Симун Əйса Мəсиһтин өзиниң уятлиқ сирлирини яки яман 
ойлирини йошуралмиди. 
 
Сизниңчу?  Хəлиқ алдида ечивəтсə уяттин өлүп кəткидəк сирлириңиз барму?  Шу 
йошурун сирлириңиз һəққидə ойлап беқиң. Бу сирлириңизни аилиңиздин яки 
хошниңиздин йошурушиңиз мүмкин, бирақ Əйса Мəсиһтин йошуралмайсиз. Дохтурлар 
УЗИ арқилиқ тенимиздики һəр бир йошурун устиханлиримизни көрəлигинидəк, Əйса 
Мəсиһму өмримиздики һəр бир йошурун яманчилиқни ениқ көрəлəйду! 
 

Ø Əнди мошу йəрдə тохтайли. Əйса Мəсиһтин һаятиңизниң яман 
тəрəплирини көрситип беришини сораң. 

1.                               2. 

6 Һəқиқəтəнму һəммə адəм гуна билəн булғанған. Атақлиқ шаир Өмəр Һəйəм  
ейтқандəк,  

 «Ейтиңлара, мошу алəмдə ким гуна қилип бақмиған? 
    Ейтиңлара, шу гуна қилип бақмиғанлар қəйəрдиду? 
   Силəргə яманлиқ қилимəн.  Маңа яманлиқ қилисилəр. 
   Шуңа ейтиңлара, биздə немə пəриқ бар?» 
 

Адəмлəр өзлириниң гуналирини Худадин йошураламду?  (Һə-ə/Яқ) 
(Тоғра җавапқа бəлгү қоюң.) 
 
7 Сиз Худа өзлирини пак тутқанларни яхши көриду вə дурус йол билəн 
маңмиғанларни яхши көрмəйду, дəп аңлиған. Бирақ əң пак болған Əйса Мəсиһ өзини 
пак тутмиған Симунни яхши көрмидиму? Əксичə Əйса Мəсиһ уни яхши көрди. У 
Симунға немə деди? (3-соалдики үзүндигə қарап, дурус җавапқа бəлгү қоюң.) 
 ___ a) «мəндин жирақлишиң» 
 ___ ə) «Қорқма» 
 
8 Симун  Əйса Мəсиһниң «Қорқма» дегəн сөзини аңлап хелə йениклишип қалған 
болуши мүмкин. Əгəр сиз Симун охшаш өзиңизниң гунакар екəнлигиңизни етирап 
қилсиңиз, ундақ болса сиз җасурлуқ қилған болисиз. Əйса Мəсиһ сизни толуқ роһий 
тазилашқа вə кəчүрүшкə тəйяр! 
 
Төвəндики икки кишини селиштуруң: 
 
 
 
 
 
 
 
 
 
 
 
 

      Тимур                  Али 
 
Əйса Мəсиһ бу икки адəмниң қайсини тазилайду: мəғрурланған Тимурниму яки кичик 
пеил болған Алиниму? ____________________________________ 
 
9 Əйса Мəсиһ мундақ дегəн: «Мəн ... 
өзлириниң гуналирини тонуйдиғанларни товва 
қилишқа чақирғили кəлдим». (Луқа 5:32) Товва 
қилиш дегинимиз, бу қариму-қарши йөнилишкə 
қарап бурулуш дегəнликтур. Сүрəттики икки 
кишигə қараң: 
 
а) Бу икки кишиниң қайси товва қилди,  
    биринчиси яки иккинчиси?   ____ 
 
ə) Қайси өзиниң бурунқи йоли билəн давамлишип кетип бариду,  
    биринчиси яки иккинчиси?   ____ 

 Мəн һəққаний 
адəммəн. Мəн Əйса 
Мəсиһниң ярдимигə 
муһтаҗ əмəсмəн.  

 Мəн гунакар екəнлигимни 
билимəн. Мəн тазилинишим 
үчүн Əйса Мəсиһкə 
муһтаҗмəн. 

10  «Товва қилиш» дегинимиз, бу пəқəт өз гуналиримизға пушайман қилишла əмəс, 
бəлки униңдинму чоңирақ мəнаға егə бир уқум болуп һесаплиниду. Бу дегинимиз, 
иккинчи сүрəттики адəмгə охшаш гуналиримиздин тамамəн бурулушни билдүриду.  
Шуңа һəқиқий товва қилишниң испати немə болуп һесаплиниду?  
(Бир җавапқа бəлгү қоюң) 
 ___  а) гунаға патқан өмримизгə һеч қандақ пушайман қилмаймиз. 
 ___  ə) гуналиримизға пушайман қилимиз, бирақ əмəлиятта  

һаят образимизни өзгəртмəймиз. 
 ___  б) гуналиримиздин тамамəн бурулуп, һаят образимизни өзгəртимиз. 
  
11 Əйса Мəсиһниң əгəшкүчиси атиниши үчүн Симунниң əң биринчи қəдими немə 
болди? _________________________ бурулуш  
 
Иккинчи қəдəм: Чоң төлəмни чүшиниш 
12 Симунниң кейинки қəдими - бу Əйса Мəсиһниң əгəшкүчиси болушниң 
төлəмини чүшиниш болуп һесаплиниду. Симунға бир қарарға келиш қийин болди. У 
икки ойниң арисида қалған болуши мүмкин: 
 

 
 
 
 
 
 
 
 
 
Симун немини чүшəнди?  Əйса Мəсиһниң əгəшкүчиси болушниң __________ чүшəнди. 
 
13 Əйса Мəсиһ төвəндики тəмсилдə Өзиниң əгəшкүчиси болуш үчүн қанчилик 
төлəм төлəш керəклигини ейтқан: 
 
«Асманниң Падишалиғи йəнə қиммəт баһалиқ үнчə-мəрвайитларни издигəн содигəргə 
охшайду. Содигəр наһайити қиммəт баһалиқ бир мəрвайитни тапқан екəн, қайтип берип 
бар-йоқини сетип, у мəрвайитни сетивалиду».   (Мəтта 13:45-46)       
  
  

Əгəр Əйса Мəсиһниң 
əгəшкүчиси болсам, мəн 
кəчүрүм, көңүл арамлиғи вə 
җəннəт вəдисини қобул 
қилған болимəн. Мəн Худани 
шəхсəн тоналаймəн вə 
хошаллиқ билəн Униңға 
хизмəт қилалаймəн. 
 
 

Бирақ Əйса Мəсиһниң 
əгəшкүчиси сүпитидə маңа 
көп нəрсилəрдин ваз 
кечишгə тоғра келиду: 
белиқ тутуш, содигəрчилик 
иш, гунаға толған кона 
һаятим вə һəтта өз 
аилəмдинму ваз кечишим 
мүмкин. 

Əйса Мəсиһниң əгəшкүчиси сүпитидə сиз қандақ əң қиммəтлик нəрсилəрдин ваз 
кечишиңиз мүмкин? Бир яки бирнəччə җавапқа бəлгү қоюң. (Сизниң өзиңизниң 
җавави.) 
 ___ a) сизниң җамаəттики абройиңиз 
 ___ ə) сизниң хизмитиңиз яки йəккə кəспиңиз 
 ___ б) сизниң аилиңиз  
 ___ в) сизниң мал-мүлкиңиз вə мирасиңиз 
 ___ г) яки башқа (сиз йезиң) ____________________ 
 
14 Мəңгү һаят үчүн қандақ төлəм төлисəкму əрзийду.  Əйса Мəсиһниң намиға атап 
қандақла қурванлиқ қилмайли, биз шуни есимизда тутушимиз керəкки, Əйса Мəсиһ биз 
үчүн чапрас яғачта наһайити чоң қурванлиқ қилди.  
 
Əйса Мəсиһ биз техи гунакар вақтимиздила биз үчүн Өз җенини пида қилди. Мана бу 
арқилиқ Худа Өзиниң бизгə болған меһир-муһəббитини испатлиди.  (Римлиқлар 5:8) 
 
Шуниң билəн, ким əң қиммəт баһани төлиди: бизму яки Əйса Мəсиһму?   _________ 
 
9-10-дəрислəрдə биз зиянкəшликкə учриғанда қандақ бəрдашлиқ бериш керəклиги 
тоғрилиқ Əйса Мəсиһниң ярдимини үгинимиз. 
 
Үчинчи қəдəм: Өзиңизни Əйса Мəсиһкə аманəт қилип тапшуруш 
15 Əйса Мəсиһниң əгəшкүчиси болуш үчүн Симун, биринчидин, өзиниң 
гуналиридин бурулуп, иккинчидин, чоң төлəмни чүшиниши керəк еди. Əнди у үчинчи 
қəдəмгə кəлди: Өзини Əйса Мəсиһкə аманəт қилип тапшуруш. 3-соалдики айəтниң əң 
ахирқи қурини оқуң. Симун вə униң йенидикилəр Əйса Мəсиһниң тəкливини аңлап 
немə қилди? (Бош орунларни толтуруң.) 
 
«Улар кемини қирғаққа тохтитип, һəммə нəрсини ___________________,  
һəзрити Əйсаға _____________________________». 
 
16 Симун өзини йеңи егиси Əйса Мəсиһкə толуқ аманəт қилип тапшурди. Биз    

өзимизни күндилик һаятимизда қандақ қилип башқисиға аманəт  
қилип тапшуримиз? 

 
ü Бир һерип қалған кичик бала дадисини көтəрсун дəп униң қоллириға 

есилғанда, өзини дадисиға аманəт қилип тапшуриду. 
ü Бир ағриқ адəм дохтур ейтқан бир дорини ичкəн вақтида, өзини шу дохтурға 

аманəт қилип тапшуриду.  
ü Бир йолувчи ховуп-хəтəрлик сəяһəткə йолға чиққанда, өзини автобус 

һайдиғучиға аманəт қилип тапшуриду.  

Мана бу кичик бала, ағриқ адəм яки йолувчиға охшаш биз өзимизни Əйса Мəсиһниң 
қол астиға қойғанда, Униңға өзимизни толуқ аманəт қилип тапшуримиз. Биз Əйса 
Мəсиһниң бизни қоғдайдиғиниға вə йетəклəйдиғиниға ишинимиз. Биз «Сəн мениң 
Рəббим» дəп Униңға бойсунимиз. 
  
Əйса Мəсиһниң əгəшкүчиси болушниң үчинчи қəдими немə болуп һесаплиниду? 

1. Гунадин бурулуш  
2. Чоң төлəмни чүшиниш 
3. Өзиңизни Əйса Мəсиһкə __________________________________. 

17 Симун Петрус өзини Əйса Мəсиһкə аманəт қилип тапшурғандин кейин үч жил 
бойи Униң билəн биллə сəяһəттə болди. У Рəббиниң хошаллиқлири һəм қайғулири 
билəн бөлүшти. У Əйса Мəсиһниң кесəллəрни сақайтип, өлүклəрни тирилдүргəнлигини 
көрди! У Əйса Мəсиһтəк адəмлəргə меһир-муһəббəтлик болушни үгəнди. Əйса 
Мəсиһниң шагирти болған Симун бара-бара өзиниң Устазиға охшап кəтти. Кейинки 
вақитларда у өзиниң иккинчи исми Петрус нами билəн көпирəк тонулуп кəтти. 
  
Симун Петрус қандақ қилип Əйса Мəсиһниң əгəшкүчиси атанди?  
(Дурус җавапни таллаң) 
 ___ a) Əйса Мəсиһкə өзини аманəт қилип тапшуруш арқилиқ 
 ___ ə) диний қанунға əмəл қилиш арқилиқ 
 
18 Сиз билисизки, шагирт устазиға қарап, униң қилғанлирини қайтилап үгиниду. 
Симун Петрусму дəл мошундақ йол билəн Əйса Мəсиһниң шагирти яки əгəшкүчиси 
болуп йетилди.  
  
Бизму һəм Рəббимиз Əйса Мəсиһниң йолида маңғанда,  Униң шагиртлиридəк болуп 
кетимиз. Биз Уни өз көзлиримиз билəн көрəлмисəкму, биз Униң қилған ишлирини 
үгинимиз вə Униңдəк болуп кетимиз. Бизниң Униң ишиға қошулғинимиз, бу биз үчүн 
һөрмəт болуп һесаплиниду. 
 
Əйса Мəсиһниң шагирти болушниң үчинчи қəдими немə һесаплиниду?  Өзиңизни Əйса 
Мəсиһкə ______________________________. 
 

Төртинчи қəдəм: Мəсиһниң җамаитигə қошулуш 
 19 Симун Əйсаниң тəкливигə бойсунғанда, у ялғуз 
əмəс еди. У һəзрити Əйсаниң җамаитигə қошулди. Əйса 
Мəсиһниң шагиртлири биллə бир топ болуп яшап, бир-
бириниң һаяти билəн бөлүшти. Улар һəр түрлүк 
қəбилидин чиққан болуп вə һəр хил иҗтимаий 
дəриҗидики адəмлəр еди. Бирақ улар бир-биригə меһир-
муһəббəтлик болушни үгəнди. 
 
Бу оңай болмиди. Бəзи вақитларда уларда өзара  

келишмəсликлəр болди. Бирақ улар келишмəсликлəрни түзəп, бир-бирини кəчүрди. 
Симун Петрус Əйса Мəсиһкə тегишлик болған һəммə адəмлəрниң Униң 
______________________гə һəм қошулуш керəклигини үгəнди. 
 
Мəсиһниң җамаитигə қошулуш - бу һəммə ишəнгүчилəр үчүн бир муһим нəрсə! Бу 
һəққидə 7-дəристə көпирəк үгинимиз. 
 
20 Əйса Мəсиһ Симун Петрусни Өзиниң əгəшкүчиси болушқа чақирди. Бу қандақ 
төрт қəдəмдин турди? 
 
            1. Гунадин    _______________________  
 2. Чоң төлəмни    _____________________ 
 3. Өзини Əйса Мəсиһкə    _____________________________________ 
 4. Мəсиһниң җамаитигə   _________________________ 

1-ДƏРИСКƏ ƏМƏЛИЙ ТАПШУРМА 
 
Мошу һəптидə сиз ялғуз қалғидəк бир җайни тепиң вə жуқуридики соаллар һəққидə 
җиддий ойлиниң. Сиз мошу тапта Əйса Мəсиһниң йолида меңиватамсиз? Сиз һазирла 
Мəсиһниң əгəшкүчиси болушқа тəйярму? Сизгə бу муһим қəдəмни қилиш үчүн бираз 
ойлинишқа вақит керəкму? 
   
1-ДƏРИСНИ ҚАЙТИЛАШ 
   
1. Мəттаниң 11:28-айитидин Əйса Мəсиһниң қандақ əҗайип тəклипнамисини 
ядлавалдиңизму? (ядиңизда болмиса 1-соалға қараң) 
 
«Əй __________________ вə ________________________________! Мениң йенимға 
келиңлар, Мəн силəргə арамлиқ берəй». 
  
2. Əйса Мəсиһниң əгəшкүчиси болуш үчүн қандақ төрт қəдəмни қилиш керəк: 
 
 1. _________дин     _______________ 

2. Чоң     __________ни    _______________ 
3. Өзиңизни    _________   _________кə   _________    __________     _________ 
4. Һəзрити Əйсаниң    _________________     _____________ 

 
 
 
 
 
  

Йəкүнлəп ейтқанда, бүгүнки дəрис шəхсəн сиз үчүн қанчилик 
муһим? 

• Сиз мошу тапта Əйса Мəсиһниң йолида 
меңиватамсиз?  Əгəр шундақ болса, бу курс сиз үчүн 
Мəсиһтə техиму өсүп йетилишиңизгə ярдəм болиду.  

• Сиз һазирла Мəсиһниң əгəшкүчиси болушқа тəйярму? 
Ундақ болса, мəслиһəтчиңиз билəн өзара сөзлишиң вə у 
киши сизгə бу қəдəмни қилишқа ярдəм қилиду. 

• Сизгə бу муһим қəдəмни қилиш үчүн бираз ойлинишқа  
вақит керəкму? Бу əлвəттə болиду, лекин бу қарарни 
һəргиз узақ вақитқа созмаң. Күнлəрниң биридə кəч болуп 
қелиши мүмкин. Əгəр халисиңиз, бу курсни оқушни 
давамлаштуруң, бирақ сиз Əйса Мəсиһниң йолида меңиш 
қарарини қилғандин кейинла бу курс сиз үчүн көпирəк 
пайдилиқ болиду. 

1-ДƏРИСНИҢ ҖАВАПЛИРИ 
 
1 җапакəшлəр, еғир жүкни үстигə алғанлар 
2 əгишиңлар  
3 Луқа 5:1-11-айитини толуқ оқуш 
4 Гунакармəн 
5 Шəхсий җававиңиз. 
6 Яқ 
7 ə) 
8 Кичик пеил адəмни 
9 а) 2-адəм      ə) 1-адəм 
10 б) 
11 гунадин 
12 төлəмини 
13 Өз җававиңиз 
14 Əйса Мəсиһ 
15 ташлап,   əгишип маңди. 
16 аманəт қилип тапшуруш 
17 а) 
18 аманəт қилип тапшуруш 
19 җамаити 
20 1 бурулуш,    2 чүшиниш,  3 аманəт қилип тапшуруш,  4  қошулуш 

             2-дəрис       Əйса Мəсиһтики йеңи һаят 

 
 
 
 
 
 
 
 
 
 
 
 
 
         
1 Мошу əҗайип йеңи һаят һəққидə Муқəддəс Китапниң бир қисми болған «Петрус 
язған биринчи хəт» яки қисқичə «Петрусниң 1-хетидин» биливалайли. Силəр 1-дəристə 
оқуп үгəнгəн бу киши -  Симун Петрус - бу хетини Худаниң көрсəтмиси бойичə язған. 
Бу хəт мундақ башлиниду: 
 

«Əйса Мəсиһниң əлчиси болған мəнки Петрус»   (Петрусниң 1-хети 1:1) 
 
Петрус бу йəрдə өзини қандақ дəп атайду? (Дурус җавапқа бəлгү қоюң.) 
___а) шагирт     ____ə) əлчи    ___б) пəйғəмбəр 
 
2 Муқəддəс Китапта алаһидə бир тапшурма билəн əвəтилгəн адəмни «əлчи» дəп 
атайду. Əйса Рəббимиз 12 адəмни таллап, уларни үгитип вə уларни бəлгүлүк бир 
тапшурма билəн əвəтти. Мана шу сəвəптин улар «əлчилəр» дəп атилиду. Шу 
əлчилəрниң йетəкчиси əлчи Петрус болған. 
 
Бу дəристə Худаниң сөзиниң қайси қисмини үгинимиз? Əлчи _____________ниң 
биринчи хетини. 
 
3 Петрусниң 1-хетиниң 1-айитидə Худаниң көрсəтмиси бойичə язған киши 
тоғрилиқ ейтилған. Шундақла бу хəтни кимниң қобул қилғанлиғи һəққидə ейтилған. 
Улар һазирқи Түркия дəп атилидиған йəрдə яшиған Мəсиһниң əгəшкүчилири болған. 
Бу айəттə улар «Худаниң таллиған бəндилири» дəпму аталған.   
 

Ø Мошу йəрдə бир тохтап, биз Худаниң  таллиған бəндилири болғанлиғимиз 
үчүн Худаға миннəтдарлиғиңизни билдүрүң! 

 
4 Йəнə  мошу айəттə уларниң бу дунияда мусапир екəнлиги ейтилған. Сиз 
өзиңизниң жутуңиздин жирақ йəрдə турисиз дəйли.  Яки болмиса, сиз өз жутуңизда 
туруватисиз, бирақ ата-аниңиздин бөлəк яшаватисиз, сəвəви улар сизни рəт қилди. Бу 
наһайити еғир əһвал!  
 
Бирақ биз Худаниң нəзиридə ким болуп һесаплинимиз?  
Биз Худаниң таллиған ____________. 
 
 
  

Əйса Мəсиһниң əгəшкүчиси болған киши 
йеңи бир айəтни пəқəт қайтилапла 
қоймайду, əксичə у киши Əйса Мəсиһтики 
тамамəн йеңи һаятни қобул қилиду. Бу 
дегинимиз, төвəндики уқумларни өз ичигə 
алиду: 

А. йеңи шəхс 
Ə. йеңидин туғулуш 
Б. йеңи тəбиəт 

A) Бизниң йеңи шəхсийитимиз 
5 Һə-ə, биз Худаниң таллиған бəндилири! Бизни бурунқи җамаитимиз рəт қилиши 
мүмкин, бирақ «Худа биз тəрəптə турған екəн, кимму бизгə қарши чиқалисун? Кимму 
Худаниң таллиған бəндилири үстидин шикайəт қилалисун»? (Римлиқлар 8:31, 33)  
«Худа Өзидин кечə-күндүз ярдəм тилигəн бəндилириниң дəрдигə йəтмəсму»? 
(Луқа 18:7) 
 
Əйса Мəсиһниң əгəшкүчилири сүпитидə бизниң йеңи шəхсийитимиз немə?  
(Дурус җавапни таллаң) 
____ а) Худаниң таллиған бəндилири 
____ ə) капирлар 
____ б) етиқаттин ваз кəчкүчилəр 
 
6 Кейинки айəттə мундақ йезилған: «Худа Атимиз Өзиниң алдин-ала 
орунлаштуруши бойичə силəрни таллиди». (Петрусниң 1-хети 1:2) 
 
Бу вақиə өзиниң һəқиқий ата-анилирини йоқитип қойған бир бала тоғрисида. Өтмүштə 
башқа бир аилə бу балини беқивелип, өзиниң туққан балисидəк чоң қилипту. 
Күнлəрниң биридə кочидики балилар бу балини «сени беқивалған» дəп заңлиқ қипту. 
Кейин у бала мундақ җавап берипту: «Яқ, мəн өзəмни силəргə қариғанда шан-шəрəплик 
дəп һис қилимəн. Сəвəви силəрниң дадаңлар силəрни таллимиған, бирақ мениң дадам 
мени өзиниң җан балисидəк қилип өзи таллавалған»! 

 
Худаниң таллиған бəндиси болуш - у биз үчүн бир чоң һөрмəттур!  Биз бу чоң һөрмəткə 
өзимизниң яхши əмəллири арқилиқ ериштуқму? (Һə-ə/Яқ) 
 
7 Худа бизниң бу һөрмəткə лайиқ екəнлигимиз үчүн əмəс,  бəлки бизни 
сөйгəнлиги үчүн таллиди. Йəнə бир тəрəптин, бизниң қилған қараримиз - Əйса Мəсиһ 
арқилиқ Худаға əгишиш. Демəк, Худаниң ирадиси вə бизниң қилған қараримиз өзара 
бағланған. 
 
Бизниң йеңи шəхсийитимиз немə болуп һесаплиниду? Биз Худаниң ________ 
бəндилири. 
 
Ə) Бизниң йеңидин туғулушимиз 
8 Аддий қурут  билəн кепинəкниң қурутиниң  
айримчилиғини билисиз. Улар бир-биригə охшиғини билəн, 
уларниң арисида бəри-бир чоң бир пəриқ бар. Қурут өлгичə 
өзиниң əтрапида һеч өзгиришсиз айлинип жүриду. Бирақ 
кепинəкниң қурути һəйран қаларлиқ бир əҗайип өзиришкə 
учрайду. Əксичə у өлмəй, немигə айлинип кетиду?  
(сүрəткə қараң) _________________ 
  
9 Бир йопурмақниң чөрисидə аран өмүлəп жүргəн мошундақ сəт бир кепинəк 
қурутиниң асманда учуп жүридиған чирайлиқ бир кепинəккə айлинип кетиши əҗайип 
бир мөҗүзə əмəсму? Бу өзгириш толуғи билəн йеңидин туғулуш арқилиқ бир йеңи 
тирик җанниң пəйда болушиға охшап кетиду. 
     
Кепинəк қурутида қандақ өзгириш йүз бериду? «Йеңидин ____________» охшаш. 

Бу дора сизни 
яхши қилиду. 
 A. Дохтур, мəн 

сизгə ишинимəн, 
бирақ бу дорини 
ичмəймəн. 

Ə. Мəн сизгə 
ишəнмəймəн, мени 
ялғуз қалдуруң. 

Б Дохтур, маңа шу 
дорини бəрсиңиз 
боламду? 

10 Сиз Əйса Мəсиһниң əгəшкүчиси атандиңизму? Сиз əйнəккə қариғанда, өзиңиз 
бурун қандақ болған болсиңиз, шуниңға охшашла сирт-турқиңизни көрисиз. Бирақ  
сизниң ички өзгиришиңиз кепинəк қурутиниң кепинəккə өзгирип кетишидəк улуқ бир 
нəрсидур. Бу Əйса Мəсиһ арқилиқ болған əҗайип өзгириш «йеңидин туғулуш» дəп 
атилиду. 
 
Қандақ адəмлəр бу йеңидин туғулушни һаятида көрəлəйду? (Бирини таллаң.) 

__а) бизниң дөлитимиздə яшайдиған һəммə адəмлəр 
__ə) өзлирини шəхсəн толуқ Əйса Мəсиһкə тапшурған адəмлəрниң һəммиси 
__б) диндар аилисидə туғулған адəмлəр 

   
11 Төвəнки айəттə бу йеңидин туғулуш һəққидə мундақ дейилгəн:  
 
«Рəббимиз Əйса Мəсиһниң Атиси болған Худаға мəдһийилəр ейтилғай! У бизгə чəксиз 
рəһимдиллик көрситип, Əйса Мəсиһниң өлүмдин тирилиши арқилиқ бизни йеңидин 
туғулдуруп, өчмəс бир үмүтигə егə қилди».   (Петрусниң 1-хети 1:3) 
 
Бу айəт бойичə бизгə бу йеңидин туғулушни ким бəрди? 

а) чəксиз рəһимдил болған Худа 
ə) яхши əмəллəрни қилған биз 
б) биз үчүн дуа қилған бир муқəддəс адəм  

 
Сиз һаятиңизда йеңидин туғулуп көрдиңизму? 
12 Худа бу йеңидин туғулушни һəммə адəмлəргə беришни халайду.  Бирақ уни 
һəммиси қобул қилмайду.  Төвəндики сөһбəткə қараң, дохтур үч кесəл адəмгə немə 
дəйду вə уларниң җаваплири: 
 
          
 
 

    
  
 
Бу үч адəмниң ичидə қайси яхши болуп, сақийип кетиду? А, Ə яки Б? ____ 
  
13 Дəл мошундақ йол билəн төвəндики адəмлəрниң қайси Əйса Мəсиһтики  
  йеңидин туғулушни қобул қилалайду? (Биригə бəлгү қоюң.) 

__а) «Əйса Рəббим, Сениң тəлимиңгə ишинимəн, бирақ уни һаятимға қобул  
  қилишқа қорқимəн» дегəн адəм. 

__ə) «Саңа ишəнмəймəн» дегəн адəм. 
__б) «Əйса Рəббим, Саңа ишинимəн. Əнди мəн толуқ ишəнч билəн өзəмни Саңа 
 тапшуримəн. Мениң һаятимға кəлгəйсəн» дегəн адəм. 



2-дəрис 
 

 18 
 

 
 
 

 
 
 
 
 
Б) Бизниң йеңи тəбиитимиз. 
14 Биз Əйса Мəсиһниң əгəшкүчилири сүпитидə йеңи шəхсийитимиз билəн йеңидин 
туғулушимиз тоғрилиқ үгəндуқ. Буниң билəн биллə Əйса Мəсиһ бизгə «йеңи тəбиəт» 
ата қилиду, бу - Униң тəбиитиниң биздə болуши дегəнликтур. 
 
Сизгə охшаш бир диндики көплигəн адəмлəр Əйса Мəсиһкə ишинип вə униң 
əгəшкүчилири атанди. Мана шу адəмлəрниң бəзилири Əйса Мəсиһниң уларниң һаятида 
қилған иҗабий өзгиришлири билəн бөлүшмəктə: 
 
Семəт: «Əйса Мəсиһтики һаят - бу хошаллиққа толған вə роһуңизни 

қанаəтлəндүридиған һаят болуп һесаплиниду». 
Рустəм: «Əйса Мəсиһ маңа хошаллиқ вə арамлиқ ата қилди». 
Сабина: «Мениң қийинчилиқлирим вə əндишилирим йоқап кəтти». 
Зауре:  «Мəн ғəм-қайғулиримдин вə қорқунучлиримдин қутулдум». 
Дина: «Мəн қандақла адəм болмай, Худайим мени шу петичə қобул 

қилидиғинини билимəн». 
Арман: «Өтмүшүм бəк қараңғу, ичимлик, аяллар вə гуналирим билəн булғанған. 

Һазирқи һаятим наһайити йоруқ, хошаллиқ вə арамлиққа толған». 
(«Əйса - пəйғəмбəрдин улуқ» китавидин елинған. Ралф Уоттон) 

 
Жуқуридики адəмлəрниң һаятида бу өзгиришлəр һəқиқəтəн йүз бəргəн. У қандақ 
өзгиришлəр? ( Бир жавапни таллаң.) 

__а) Əйса Мəсиһ уларға көплигəн иҗабий өзгиришлəр билəн йеңи тəбиəт бəрди. 
__ə) Уларниң һаяти бурунқиға қариғанда начарлишип кəтти. 
__б) Улар һеч қандақ өзгиришсиз өзлириниң кона тəбиити билəн қалди. 
 

15 Əйса Мəсиһ Өзиниң йеңи тəбиитини Өзигə əгəшкəн барлиқ адəмлəргə ата қилди. 
Улар охшаш бизму һаятимизда хошаллиқ вə арамлиққа толған йеңи туйғуларни һис 
қилалаймиз. Бирақ əң муһими бу бизниң һис-туйғулиримиз əмəс, бəлки Əйса Мəсиһниң 
бизниң мүҗəз-хулқимизни өзгəртишидур. Төвəндə йəнə һаяттин елинған мисалларни 
оқуп көрүңлар: 
Болат: «Əйса Рəббим мениң тамака чекиш адитимни ташлишимға түрткə болди» 
Насир: «Мəн шохлуқ қилишни қойдум». 
Руслан: «Мəн башқиларниң алдида өзəмни камситишни қойдум». 
Рашид: «Мəн яманлиқ қилишни тохтаттим». 
Самира: «Мəн əтрапимдики башқа адəмлəргə көпирəк көңүл бөлүшкə  башлидим». 
Зарина: «Һаятимдики мəғрурлуқ вə тəкəббурлуқниң орниға башқиларға хизмəт 

қилиш роһи кəлди». 
Патимə: «Мəн ишлиримда Рəббимгə тайинишни вə адиллиқ билəн иш қилишни 

үгəндим». 
Мəрийəм: «Мəн башқа адəмлəрниң Əйса Мəсиһниң муһəббити һəққидə билишини 

халаймəн». 
(«Əйса - пəйғəмбəрдин улуқ» китавидин елинған. Ралф Уоттон) 

  Жуқуридики үч адəмниң қайсида өзиңизни 
көрəлəйсиз - а, ə яки б? Əгəр сиз техи өзиңизни 
Əйса Мəсиһкə аманəт қилип тапшурмиған 
болсиңиз, мəслиһəтчиңиз билəн алайтəн олтуруп 
сөзлишиң. Сəвəви бу курста кейинки 
оқуйдиғанлириңиз сизниң бу чоң қəдəмни қолға 
елишиңизни тəлəп қилиду. 

Əйса Мəсиһ сизниң һаятиңизға қандақ өзгиришлəрни елип кəлди? Өз ойлириңизни 
йезиң вə сөһбəтлəшкəн вақитта бу ойлириңиз билəн бөлүшүшкə тəйяр болуң: 
 
___________________________________________________________________________ 
 
___________________________________________________________________________ 
 
___________________________________________________________________________ 
 
 
16 Əгəр сиз жуқурида атап өтүлгəн өзгиришлəрни өз һаятиңизда техи һис қилмиған 
болсиңиз, һəргиз əнсирмəң. Сиз Əйса Мəсиһ билəн өсүп йетилгиниңиздə, һаятиңизда 
аста-аста бу өзгиришлəрни байқайсиз. Бовақ балиниң чоң болуп өсүп йетилиши узақ 
вақитни тəлəп қилғинидəк, йеңидин туғулушни қобул қилғандин кейин роһий өсүп 
йетилишкиму көп жиллар кетиду. 
 
Бирақ Əйса Мəсиһ сиздə яшиғанлиқтин, сиздə қайси тəбиəт көпирəк байқилиши керəк? 
__а) сизниң гунаға толған кона тəбиитиңиз 
__ə) сизниң Əйса Мəсиһтики йеңи тəбиитиңиз 
 
 
Биздики роһий уруш 
17 Биздə Əйса Мəсиһниң йеңи тəбиити болсиму, биз йəнила роһий урушта кона 
тəбиитимизгə қарши җəң қилишимиз керəк. Худа бəргəн һаятимизниң һəр бир күнидə 
жəң қилишқа тəйяр болушимиз керəк. Худаниң сөзи бизгə төвəндики буйруқни бериду: 
 
 

«Шуниң үчүн өзəңлардики бу дунияға хас арзу-һəвəслəрни, йəни җинсий 
əхлақсизлиқ, напаклиқ, шəһванийлиқ, яман һəвəс вə ачкөзлүклəрни 
ташлаңлар. Ачкөзлүк бутпəрəсликтин пəриқлəнмəйду.  
Бурун силəрму бундақ арзу-һəвəслəр ичидə яшап, яман турмуш кəчүргəн 
едиңлар. Əнди бундақ яман ишларниң һəммисини ташлаңлар. Ғəзəплиниш, 
аччиқлиниш, яман нийəттə болуш, төһмəт қилиш яки əдəпсиз гəп-сөзлəрни 
қилиштəк яман ишлардин жирақ туруңлар. Шундақла бир-бириңларға 
ялған сөзлимəңлар. Чүнки силəр кона тəбиитиңларни бурунқи 
қилмишиңлар билəн биллə чөрүп ташлап, йеңи тəбиəткə егə болдуңлар. 
Силəр Яратқучи Худаниң обризи бойичə йеңилиниватқиниңларда, Худани 
тонушуңлар чоңқурлишиду».    (Колосилиқлар 3:5,7-10) 
 
 
Жуқуридики айəтлəргə бенаəн,  (Дурус жавапни таллаң.) 

a) қайси тəбиитимизни чөрүп ташлидуқ?      (кона тəбиəт/ йеңи тəбиəт) 
ə) қайси тəбиитимизгə егə болдуқ?         (кона тəбиəт/ йеңи тəбиəт) 

18 Төвəндики сүрəтлəрдə һəр түрлүк ишларни қиливатқан Əйса Мəсиһниң 
əгəшкүчилирини көрəлəйсиз. Һəр бир адəмниң астидики бош орунға уларниң өзгирип 
яки өзгəрмигəнлигигə қарап, «йеңи» яки «кона» дегəн сөзлəрни йезиң: 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
19  Биздики Əйса Мəсиһниң йеңи тəбиити өзимизниң кона тəбиитимиз билəн һəр 
күни дегидəк җəң қилиду. Бир күни бир аддий малчи бу җəңни мундақ тəсвирлəйдекəн: 
«Мəн һаятимда икки өшкиниң бир-бири билəн жəң қиливатқинини сезимəн; уларниң 
бири қара, йəнə бири ақ» дəпту. Уни тиңшаватқан адəм мундақ соал қоюпту: «Шуниң 
билəн уларниң қайси йеңиду?» «Қайсини көпирəк тойдуруп бақсам, шу йеңиду!» дəп 
җавап берипту у. 
             

Ø Бу малчиниң мисалини ойлап беқиң. Қара өшкə бизниң кона һаятимизни вə 
ақ өшкə йеңи һаятимизни тəсвирлəйду. Һазирқи күндə сизниң һаятиңизда 
қайси йеңип келиватиду? Немишкə? Сөһбəткə тəйяр болуң. 

 
 
 
 
 
 
 
 
 
          

 
 

Бүгүнки дəристин Əйса Мəсиһ арқилиқ еришкəн үч улуқ 
имтиязларни əстə сақлавалайли: 

• Биз Худаниң таллиған бəндилири дегəн йеңи 
шəхсийəткə егə болдуқ. 

• Қурут кепинəккə айланғандəк, бизму йеңидин 
туғулудуқ. 

• Һəзрити Əйсаниң ярдими билəн бизниң кона 
тəбиитимизниң орниға аста-аста йеңи тəбиитимиз 
келиду. 

Адəм в): 
_______ тəбиəт 

 

Адəм ə): 
_______ тəбиəт 

Адəм a): 
_______ тəбиəт 

Адəм б): 
_______ тəбиəт 

 

«Һəй, əһмийəтсиз аял! 
Сəн бу тамақни йəнə 
көйдүрүветипсəнғу»! 

«Мəн сизгə 
ярдəм қилай». 

«Мəн əтрапимдики 
башқа адəмлəргə 
бурунқиға 
қариғанда көпирəк 
меһир-муһəббəт 
билəн қараймəн». 

«Мəн ичишни һəргиз 
тохтиталмайватимəн». 

20 Төвəндики айəт бүгүнки дəристə үгəнгəнлиримизни йəкүнлəп бериду: 
 

«Бир киши Əйса Мəсиһкə мəнсүп болидикəн, у йеңидин яралған адəмдур. 
Униң кона һаяти ахирлишип, йеңиси башланған болиду»! 

(Коринтлиқларға 2-хəт 5:17) 
 
Бош орунларни толтуруп, бу айəтни толуқ ядлавалғичə қайтилаң: 
«Бир киши _______________ мəнсүп болидикəн, у _____________ яралған адəмдур. 
Униң  ___________ __________ ахирлишип, ____________ башланған болиду». 

 (Коринтлиқларға 2-хəт 5:17) 
Əнди шундақ дуа қилиң: 

 
  

           

2-ДƏРИСКƏ ƏМƏЛИЙ ТАПШУРМА 
 
Сизниң йеңи тəбиитиңиздин кəлгəн һаятиңиздики үч ижабий өзгиришни дəптəргə 
йезиң. Бу өзгиришлəрни атап Худаға өз миннəтдарлиғиңизни билдүрүң. Шундақла 
һаятиңизда техила əкис етиливатқан кона тəбиитиңизниң үч яман адитиңизни йезиң. Бу 
һəптидə Худаниң ярдими билəн шу үч яман адитиңизгə қарши күришиң. 
    
 
2-ДƏРИСНИ ҚАЙТИЛАШ 
      

1. а) Бир адəм өзини Əйса Мəсиһкə толуқ ишəнч билəн тапшурған вақитта, униңда 
қандақ өзгириш пəйда болиду? 
___________ туғулуш 
ə) Əйса Мəсиһниң əгəшкүчилири сүпитидə, биз қандақ йеңи 
шəхсийəткə егə болимиз?  
Худаниң ___________     __________ 

2. Биздики  роһий уруш (кона/ йеңи) гунакар тəбиитимиз билəн Əйса Мəсиһтики    
(кона/ йеңи) тəбиитимиз арисида болуватиду. (Хата җавапниң үстидин 
сизиветиң.) 

3. Əйса Мəсиһниң Өзиниң əгəшкүчилириниң һаятиға елип келидиған 
өзгиришлəрдин иккисини əслəп көрүң. 
(Əгəр əслəлмисиңиз, 14- 15-соалларға қараң.) 
_________________________________________________________ 

4. Коринтлиқларға 2-хəт 5:17-айитини ядиңизға кəлтүрүң вə төвəндики бош 
орунларни толтуруң: 

«Бир киши ___________________ мəнсүп болидикəн, у ______________ 
яралған адəмдур. Униң ________________ ахирлишип, ______________  
башланған болиду»! 

«Əй Рəббим, 
Сəн өзəңниң чəксиз рəһимдиллигиң билəн 
бизни Өзəң таллиған бəндилириңдин қилдиң 
- Саңа рəхмəт ейтимиз! Маңа йеңидин 
туғулуш вə йеңи тəбиəтни бəргиниңгə Саңа 
рəхмəт ейтимəн. Əйса Мəсиһниң күчи билəн 
бу роһий урушта мениң кона гунакар 
тəбиитимгə қарши җəң қилишқа ярдəм 
қилғайсəн. Амин». 

2-ДƏРИСНИҢ ҖАВАПЛИРИ 
 
1 ə) 
2 Петрус 
3  Шəхсий җававиңиз 
4  бəндилири 
5  а) 
6  Яқ  
7  таллиған 
8  кепинəк 
9  туғулуш 
10 ə) 
11 а) 
12  Б 
13  б) 
14  а) 
15  Сөһбəтлишишкə тəйяр болуң. 
16  ə) 
17  а) кона тəбиəт ə) йеңи тəбиəт 
18  а) йеңи  ə) йеңи   б) кона в) кона 
19  Сөһбəтлишишкə тəйяр болуң. 
20  Айəтни ядлавелиң. 
  


